
Nd. 577. Nefndarálit
um frumvarp til laga um heimild fyrír landsstjórnina til þess að kaupa fyrir 
landssjóðs hönd hlutabréf i gufuskipafélaginu »Thore« og til að taka 500 þús. 

króna lán til þess.
Frá meiri hluta Samgöngumálanefndarinnar.

Nefndin hefir haft fyrir sér tvenn tilboð um samgöngur hér við land og 
milli landa. Annað er frá sameinaða gufuskipafélaginu og hitt frá Þórarni 
Tulinius fyrir hönd Thorefélagsins.

Nefndin hefir athugað hvorrtveggja tilboðið, eftir því sem kostur var á, 
og vill nú í sem skemstum orðum gera grein fyrir skoðun sinni um þau.

Auk þess, sem nefndin hefir haft fyrir sér hér skriflegt tilboð frá samein- 
aða gufuskipafélaginu, heflr hún einnig átt tal við erindreka félagsins.

Tilboð þessa félags flnst oss með öilu óaðgengilegt af mörgum ástæðum 
og skal hér bent á nokkrar hinar helztu.

Félagið gefur ekki í tilboði sínu kost á neinum nýrri eða betri skipum 
en þeim, sem það hefir áður notað til ferða sinna hér við land. Það býður 
Ceres, Vestu og Láru sem millirikjaskip, en það er öllum kunnugt, að Vesta og 
Lára eru óhæf farþegaskip. Að visu hefir nú nýlega verið gefið lauslega í skyn, 
að Botnia, sem hefir kælirúm, kynni að fást i stað Láiu, en þó alls ekki árið 
um kring. Ef hlita þyrfti slikum skipum, þá væri bægt héðan straumi útlend- 
inga þeirra, sem krefjast meiri þæginda heldur en skip þessi hafa að bjóða, og hið 
sameinaða gufuskipafélag hefir um mörg ár þótt boðleg oss íslendingum, þrátt 
fyrir sifeldar umkvartanir landsmanna, þvi að svo má að orði kveða, hvar sem 
minst er á skip þessi í blöðum, að menn hafi þeim margt að finna til foráttu.

Ekki hefir félagið í tilboði þessu viljað verða við margítrekaðri ósk lands- 
manna um kælirúm i einhverju af skipunum, þannig útbúnum, að flytja mætti 
héðan bæði smjör og nýtt kjöt til Englands. Bændum er mjög mikill áhugi á 
þvi, að fá slíku framgengt til þess að geta flutt nýtt kjöt og smjör til annara 
landa og komið því í gott verð. Þetta má nú heita lífsskilyrði fyrir þá, og er 
þvi tilboðið óhæft fyrir landbúnaðinn, þar sem það bætir ekki úr þessari brýnu 
þörf hans.

Tilboðið gefur ekki kost á neinum breytingum til batnaðar um strand- 
ferðirnar, hvorki um viðkomustaði né skip, heldur krefst þess nú þvert á móti, 
að mega sleppa Hornafirði úr við viðkomustöðum sínum, og mun ástæðan sú, að 
einu af skipum þess varð það á að festast um stund þar við höfnina i fyrra.

Tillag það, sem félagið heimtar fyrir ferðir sínar með þeim skipum, sem 
það hefir að bjóða og með þeim útbúnaði, sem skip þessi hafa, virðist nefndinni 
altof hátt. Hið eina, sem telja má bótáferðum félagsins, sem nú eru, er sú, að 
vér fáum 25 ferðir milli ríkja i stað þess, sem nú eru 22.

Loks hefir tilboðið inni að halda dálitla bendingu um það, hvers vér 
eigum að vænta, ef félagið skyldi telja sér fært að gera eitthvað í áttina til þess, 
að bæta úr einhverju því, sem því hefir verið fundið til foráttu hér á landi. Það 
áskilur sér rétt til að mega hækka fargjald farþega alt að fullum þriðjungi, ef



það kynni að senda hingað betra farþegaskip en þau, er verið hafa að undan- 
förnu.

Þetta finst nefndinni alls ekki takandi i mál, hvað sem öðru líður.
Þá fer félagið fram á eftirgjöf á hafnargjöldum hér við land að nokkru 

cða öllu leyti, en meiri hl. nefndarinnar þykir ekki ástæða til að veita félaginu þvílika 
undanþágu, eins og sakir standa.

Af framangreindum ástæðum getur meiri hl. ekki talið tilboð þetta annað 
en neyðarkosti, sem hann getur ekki ráðið þinginu til að aðhyllast.

Þá viljum vér víkja að tilboði þvi, sem hr. Þórarinn Túlinius hefir lagt 
fyrir alþingi. Þar er landinu gefinn kostur á að verða hluttakandi í mikilvægu 
samgöngufyrirtæki, og ætlast til að Thorefélagið gangi inn i þetta nýja félag.

Tilboð þetta er mikið nýmæli, og heflr nefndin gert sér alt far um að í- 
huga það sem bezt. Hefir meiri hluti hennar hallast að þvi, að landinu muni 
hagkvæmt, að ganga að þessu tilboði með nokkrum breytingum og þeim skilyrð- 
um, sem sett eru í frumvarpi því, er hann hefir samið til þess að heimila lands- 
stjórninni hluttöku í félaginu.

Vér hljótum að telja það mjög mikilvægt, að landinu gefst hér kostur á 
að eignast sjálft svo mikinn hluta í þessu samgöngufyrirtæki, að stjórn þess skal 
að hálfu skipuð af alþingi, og ráðherra Islands sjálfkjörinn oddamaður. Yfirráð 
félagsins eru þvi komin i hendur íslendinga sjálfra, og geta þeir þvi látið það 
haga ferðum sínum eftir óskum landsmanna, eftir því sem þeim þykir haganlegast 
og við verður komið. En meðan svo stendur, sem hingað til hefir verið, eigum 
vér alt slikt undir högg að sækja svo sem kunnugt er, og verðum að lúta í lægra 
haldi fyrir hagsmunum og vilja annara.

Hér gefst oss færi á því að beina samgöngum vorum og viðskiftum þang- 
að, sem landinu er hagkvæmast, og erum þvi eigi lengur bundnir við borð með 
óeðlilegum samgöngufjötrum sem hingað til, er landinu hefir verið til meira tjóns 
en tölum verði talið.

Vér fáum hér skip með góðum kælirúmum, og getum þvi fullnægt kröfu 
landsmanna í því efni. Teljum vér siíkt veg til þess, að efla búnað vorn, og 
væntum þess að slíkt megi vera landinu til mikilla framfara.

Hingað til höfum vér því miður orðið að hlíta þvi að útlendingar hafi 
annast alla flutninga á vörum landsmanna landa á milli. Hér þykir oss mikil- 
vægt spor stígið í þá átt, að landsmenn fari sjálfir að rækja þenna atvinnuveg, 
því að oss verður innan handar að sjá svo um, að islenzkir menn fari með skip 
þessi svo fljótt, sem kostur er hæfra raanna hérlendra, til þess starfa; og teljum 
vér því fyrirtæki þetta vænlegt til eflingar sjómannastétt landsins.

Um fjárhagshliðina á tilboðinu er það einkum tvent, sem nefndin hefir 
tekið til sérstakrar athugunar. Annað er það, hvort skip þau, sem boðin eru 
séu þess virði, sem tilgreint er í tilboðinu, og hitt, hvort líkindi séu til þess að 
fyrirtækið geti orðið arðvænlegt eða eigi.

Um fyrra atriðið hefir nefndinni tekist að fá þá breytingu á tilboðinu 
eins og það var upphaflega, að í stað þess að kaupa skipin fyrir 850000,00 kr., 
sem boðið var í fyrstu, skuli þau keypt því verði, sem óvilhallir, sérfróðir, dóm- 
kvaddir menn meta þau. Þykist meirihl. hafa kveðið svo á í frumvarpinu um 



það, hvemig mat þetta skuli fram fara, að engin hætta geti verið á því, að 
landið kaupi skipin ósanngjörnu verði.

I þessu sambandi skal það einnig tekið fram, að nefndinni hefir tekist 
að fá því breytt, hver skip landssjóðsfélagið skuli kaupa. Hún hefir fengið vil- 
yrði umboðsmanns Thorefélagsins fyrir þvi, að í stað skipanna Kong Helge og 
Perwie skuli landssjóðsfélagið fá skip, sem í engu sé siðra en Sterling, hvorkiað 
aldri, stærð né hraða. Verða þá skip þau, sem landssjóðsfélagið eignast, þessi: 
Þrjú skip eigi síðri en Sterling, Ingólfur, eitt aukaskip og tveir strandferðabátar. 
Á eitt skipa þeirra, er svarar til Sterling, að vera nýbygt eða aðeins fárra ára, 
og tvö þeirra eiga aö vera með kælirúmi Auk þess eiga strandferðabátarnir að 
vera nýbygðir eða nýlegir.

Skip þau, sem talin hafa verið, verða öll mun betri en skip þau, sem 
hingað til hefir verið kostur á til ferða hér við land. Þau verða hrað- 
skreiðari og betur úr garði gerð, en rekstur á þeim þó ódýrari. Eiga þau 
að geta fullnægt, svo að við megi hlíta, kröfum þeim, sem þjóðin hefir gert til 
samgöngufæranna. Einkanlega telur nefndin það mikilsvert, að nú loks verður 
kostur á að fullnægja margitrekuðum kröfum þjóðarinnar um kælirúm í skipum 
þeim, er fara á milli rikja, á þann hátt, að allir fjórðungar landsins geta haft 
not af þessari miklu umbót.

Þá viljum vér vikja að því atriði, hver líkindi séu til þess, að fyrirtæki 
þetta geti orðið landinu arðvænlegt. Hefir nefndin talið sér skylt að athuga það 
sem vandlegast. Hefir meiri hl. virst öll líkindi til þess að fyrirtækið muni bera 
sig vel.

Skýrslur þær, sem legið hafa fyrir nefndinni, um það, hversu Thorefélag- 
inu hefir gengið reksturinn, bera það með sér, að talsverður arður hefir orðið af 
siglingum þess hér við land um undanfarin ár. Hafa vöruflutningar og mann- 
iiutningar félagsins farið vaxandi ár frá ári.

Árið 1905 námu fargjöld og farmgjöld félagsins 564,000 kr.; árið 1906 677,000; 
árið 1907 727,000. öll árin hefir félagið gefið hluthöfum sínum allmikinn arð og 
jafnframt safnað talsverðu fé í varasjóð. Nemur varasjóðurinn nú 60,000 kr.

Þegar þess er gætt, hve lítið hlutafé félagsins hefir verið í samanburði 
við starfsféð (hlutaféð 250,000 kr.; lán 6—700,000 kr.), þá verður eigi annað séð 
en að hér sé um verulega arðvænlegt fyrirtæki að ræða. Nefndin hefir haft meö 
höndum nokkuð itarlega skýrslu um rekstur félagsins árið 1907. Það ár var 
kolaverð með hæzta móti sem verið hefir um langan aldur; gætir verðlags á 
kolum mikils við gufuskipaútgerð, því kolin eru langstærsti útgjaldaliðurinn. Þetta 
ár kostaði félagið 15,000 kr. meira til kola en árið áður. Ár þetta voru vextir 
af peningum hærri en þeir hafa verið um 50 ár. Kom þetta einkum hart niður 
á Thorefélaginu vegna þess, að meginið af starfsfé þess hefir verið lánsfé. Þetta 
ár greiddi félagið 21000 kr. meira i vexti en árið áður. Þrátt fyrir þetta alt, 
gat félagið það ár gefið hluthöfum sínum 4°/0 í arð af hlutabréfum þeirra, og lagt 
32,000 kr. í varasjóð eða gefið i ágóða nærfelt 17°/0 af hlutafénu. Vhðist þetta 
benda á það, að hér sé um~arðvænlegt fyrirtæki að ræða.

Sumir búast við þvi, að sameinaða félagið muni þegar i stað fara á stúf- 
ana, er þetta félag tekur til starfa, og reyna að drepa nýja félagið með sam- 
kepni. Það færi niður flutningsgjöldin og verði þá landsjóðsfélagið að gera hið 



sama til þess að fá eitthvað að flytja. Af því leiði, að tap verði á útgerðinni. 
Sameinaða félagið sé auðugt og öflugt og þoli tapið, en landsjóður megi ekki við 
því. En þegar þess er gætt, að Thorefélagið hefir einmitt nú um mörg ár keppt 
við sameinaða félagið um siglingar hér við land og staðist, þótt það væri mörg- 
um sinnum minna og veikara, þá virðist svo sem sameinaða félagið sé eigi svo 
hættulegur keppinautur, sem sýnst gæti í fljótu bragði.

Það er og kunnugt, að hagur sameinaða félagsins er eigi glæsilegur sem 
stendur. Hlutir þess eru í heldur lágu verði, og árið sem leið sá það sér eigi 
fært að greiða hluthöfum sinum neina vexti af hlutafénu.

Gerum nú ráð fyrir því, að sameinaða félagið eða eitthvert annað öflugt 
félag vildi leggja út í harða samkepni við landsjóðsfélagið. Landsjóðsfélagið 
mundi þá neyðast til þess, að láta hart mæta hörðu. Félagið hefir sér til hjálpar 
bakjarl, sem reynst gæti engu léttari á metunum en auðvaldið; en það er lög- 
gjafarvaldið. Þvi er ávalt í lófa lagið að hlynna svo að sinu eigin félagi, að það 
geti ávalt orðið ofan á í samkepninni, án þess að eyða nokkru fé beint úr land- 
sjóði eða iþyngja landsmönnum á nokkurn hátt. Skal hér eigi farið frekara út í 
það, hverja vegi fara mætti i þessu efni, en á það mun verða bent við fram- 
sögu málsins ef þurfa þykir. Það skal að eins tekið fram, að vér teljum hættu- 
laust að beitt sé löggjafarvaldinu til þess, að tryggja fyrirtæki landssjóðs. En 
auðvitað verður að gæta hér alls hófs, og fara eigi framar um það efni en nauð- 
syn krefur.

Það er eigi unt að segja fyrir fram með nokkurri nákvæmni hversu arð- 
samt fyrirtækið muni verða, en margt virðist benda á það, samkvæmt því, er 
sagt hefir verið hér að framan, að fyrirtækið muni verða verulega arðberandi. 
En þótt svo takist til, að eitthvert tap yrði á fyrirtækinu, þá verðum vér að 
telja, að hér sé um að tefla svo mikilvægar og nauðsynlegar bætur á samgöng- 
um vorum, að eigi sé hikandi við að leggja nokkuð í hættu til þess, að koma 
umbótum þessum fram. Eigum vér þar einkum við breytingar þær, sem að lík- 
indum verða á verzlun landsins, og vér væntum að verði til ómetanlegra hags- 
muna. Hins vegar getur oss eigi fundist að áhærtan sé mjög mikil. Hlutir lands- 
sjóðs eiga að vera forréttindahlutir. Af því leiðir meðal annars, að eigi má taka 
til hluta landsjóðs fyr en hitt hlutaféð, 300,000 kr., er til þurðar gengið. Auk 
þess verður enn fremur að þurrausa varasjóð félagsins áður en taka má til hluta 
landsjóðs, en varasjóður er nú 60,000 kr. og fer vaxandi, ef vel gengur. Það 
þarf því að eyða 360,000 kr. af fé félagsins áður en komið er að eign landsjóðs í 
þvi. Hins vegar á landsjóður að geta tekið í taumana áður en svo er komið. 
Hann á að hafa meiri hluta í stjórn félagsins og meiri hluta endurskoðunarmanna, 
og getur því haft fullar gætur á því, hverju fram vindur um rekstur fálagsins.

Bein útgjöld hvers hinna fjögra stærri skipa, eru áætluð 75,000 kr. á ári, 
eða samtals 300,000 kr., útgerð hinna skipanna mun minna. Upp í þenna kostn- 
að er landssjóðstillagið 60,000 kr. og má gera ráð fyrir 40,000 kr. tillagi úr ríkis- 
sjóði Dana. Auk þess hefir félagið- fast loforð fyrir flutningi, sem nemur nær 
160,000 kr.; á ári. Gerum ráð fyrir, að útgerð allra skipanna kosti 500,000 kr. 
á ári, sem mun vera fullvel i lagt. Sést þá, að þótt skipin fengju engan annan 
flutning en þann, sem áður er getið, þyrfti landssjóður engu að tapa af sínu fé, 
ef hætt væri eftir árið, nema skipin seldust þá mjög illa. En auðvitað verður 



ekki gert ráð fyrir öðru, en skipin fái ávalt allmikinn flutning umfram flutning 
þann, sem áður var getið, hversu illa sem til tækist. Yrði þá það, sem inn feng- 
ist fyrir þann flutning alt fyrir vanhöldum við sölu á skipunum, auk þeirra 
120,000 kr., sem afgangs yrðu hinu fénu áður en grípa þyrfti til hluta landssjóðs.

Þótt á þenna hátt sé gert ráð fyrir hinu allra versta, verður áhætta fyrir 
landssjóð mjög svo lítil, og telur meiri hl. þessa áhættu svo litla, að það atriði 
geti eigi fælt frá því að taka tilboðinu, þótt menn vilji gæta sem mestrar varúðar.

Loks vill meiri hl. geta þess, að honum þykir það mikill kostur við hið 
nýja félag, að það er bygt upp úr eldra félagi, sem hefir fengið mikla reynslu 
við siglingar til íslands. Framkvæmdarstjórinn er og mjög ötull og reyndur 
maður, og hefir meiri þekking á öllu þvi, er með þarf til þess, að stýra slíku fé- 
lagi en nokkur annar, er vér þekkjum til. Leggjum vér mikla áherzlu á þetta 
atriði og teljum i þvi fólgna mikla trygging þess, að fyrirtækið verði vel og 
hyggilega rekið.

Af öllu þvi, sem sagt er hér að framan, ráðum vér þinginu þvi til að 
samþykkja frumvarp það, er nefndin ber fram, þar sem stjóminni er veitt heim- 
ild til lántöku og þess að stofna umrætt félag.

Alþingi 22. apríl 1909.

Bjöm Sigfússon, Bjöm Kristjánsson, Benedikt Sveinsson, 
formaður. framsögum. skrifari.

Þorleifur Jónsson. Með fyrirvara
Ólafur Briem.

Algjörlega ósamþykkir i meginatriðum, af ástæðum, setn gerð verður grein 
fyrir i umræðunum, en enginn timi er til að setja fram i minni hluta nefndar- 
áliti, þar sem málið er tekið á dagskrá á morgun, en nú komið kvöld.

Jóh. Jóhannesson. Einar Jónsson.


